
Пресреќна сум што сум повторно во Скопје. Денес имавме многу добра серија 
состаноци. Најпрво имав поединечни средби со претседателот Црвенковски и 
неговата екипа, по што се сретнав со премиерот Груевски и тимот, а потоа 
претседателот, премиерот, амбасадорот Миловановиќ и јас имавме зедничка 
средба. 
 
Како што знаете, доаѓам по Самитот во Букурешт, каде на незадоволство на сите, 
едно прашање, а тоа е затворање на спорот со името, ја спречи Македонија да 
добие покана за влез во НАТО. По разочарувањето во Букурешт, мојот претседател 
се погрижи вашите лидери да присуствуваат на неговите средби во Хрватска за да 
може тој да потенцира дека американскиот народ е со вас во барањето на решение 
за прашањето и совладувањето на последната пречка за Македонија да го заземе 
своето заслужено место во семејството на НАТО.   
 
Претседателот Буш и државниот секретар Рајс побараа да дојдам во Скопје по 
средбите во Хрватска за да се одржи движечката сила и да се сретнам со вашите 
лидери за да видиме како може конечно да го решиме ова прашање во денови или 
во недели, а не во месеци. Денес имавме продуктивни разговори.  Почувствував 
вистински дух на ангажираност, посветеност да се реши прашањето во денови или 
во недели и очекуваме да се продолжи процесот со посредство на медијаторот на 
ОН, Метју Нимиц. Се надеваме дека денешните разговори ќе овозможат процесот 
на Нимиц да продолжи многу, многу наскоро. Тоа е се што имам да кажам денес, 
но ние сме со вас во решавањето на ова прашање за да Македонија го заземе своето 
место во НАТО што поскоро. Ви благодарам многу.  

